
ᐄᒥ ᐊᐃᖏᓪᓖ, ᑲᖏᖅᖠᓂᖅ
ᐄᒥ ᑐᓪᓕᕆᔭᖓᓂᑦ ᐅᑭᐅᕐᒥ ᐃᓕᓐᓂᐊᖅᑐᖅ ᓇᖕᒥᓂᓕᕆᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᓪᓗᐊᑕᖅᖢᓂ ᓂᐅᕕᐊᒃᓴᓕᕆᓂᕐᒧᑦ 
Red River College Polytech ᓯᓚᑦᑐᖅᓴᕐᕕᖕᒥ.  2016ᒥ, 
ᓇᓗᓇᐃᒃᑯᑕᖅᑖᓚᐅᖅᑐᖅ ᐋᓐᓄᕌᓕᐅᕐᓂᕐᒧᑦ MC ᓯᓚᑦᑐᖅᓴᕐᕕᖕᒥ 
ᐊᒻᒪᓗ ᐃᓕᓐᓂᐊᖅᑕᖏᑦ ᐊᑐᕐᓗᒋᑦ ᓇᖕᒥᓂᖅᑖᕈᒪᓛᖅᑐᖅ.  
ᓂᐅᕕᐊᒃᓴᓕᕆᓂᖅ ᖃᕆᓴᐅᔭᒃᑰᕐᓂᖅᓴᐅᖃᑦᑕᓕᖅᑎᓪᓗᒍ, ᖃᐅᔨᒪᔪᖅ 
ᐱᕕᒃᓴᖃᓛᕐᓂᖓᓂᒃ ᐱᔨᑦᓯᖅᑕᐅᔪᓐᓇᖅᑐᖃᓛᕐᓂᖓᓂ ᓄᓇᓖᑦ 
ᐊᓯᖏᓪᓗ.  ᐄᒥ ᐃᑲᔪᖃᑦᑕᕈᒪᓛᖅᑐᖅ ᐃᓄᖕᓂᒃ ᖁᖅᓴᓱᒍᓐᓃᖁᓗᒋᑦ 
ᓇᖕᒥᓂ ᐱᒋᐊᖅᐸᓪᓕᐊᒍᓐᓇᖅᓯᓗᑎᒃ ᓂᐅᕕᐊᒃᓴᓕᕆᓂᕐᒥᒃ, 
ᐱᕈᖅᑎᑦᑎᓂᕐᒥᒃ ᓂᐅᕕᐊᒃᓴᕆᔭᖏᓐᓂᒃ, ᐊᒻᒪᓗ ᓇᖕᒥᓂᖅ 
ᐅᓂᒃᑳᕈᓐᓇᖅᓯᓗᑎᒃ ᖃᓄᐃᓕᐅᖅᑕᒥᖕᓂᑦ.  ᐃᓕᓐᓂᐊᕌᓂᒃᐸᑦ, 
ᑐᕌᒐᖃᖅᑐᖅ ᐊᑐᕐᓗᒋᑦ ᐋᓐᓄᕋᓕᐅᕈᓐᓇᕐᓂᖓ, ᐊᑐᖅᓯᒪᔭᖏᓪᓗ 
ᐃᓕᓐᓂᐊᖅᓯᒪᔭᖏᓪᓗ ᓂᐅᕕᐊᒃᓴᓕᕆᓂᕐᒥᒃ ᐱᕕᒃᓴᓕᐅᕈᓐᓇᖅᓯᓗᓂ 
ᓇᖕᒥᓂ ᐊᑕᐅᑦᓯᒃᑯᓪᓗ ᑐᓂᓯᓗᓂ ᐊᓯᖏᓐᓄᑦ ᐃᓕᑉᐸᓪᓕᐊᔭᖏᑦ. 

ᒧᐊᒐᓐ ᖃᑯᖅᑎᓐᓂᖅ, ᑲᖏᖅᖠᓂᖅ
ᒧᐊᒐᓐ ᓯᕗᓕᖅᐹᕆᔭᐅᔪᒥᒃ ᐃᓕᓐᓂᐊᖅᑐᖅ ᓴᓇᔪᓕᕆᔨᐅᒋᐅᖅᓴᓂᕐᒥᒃ 
ᓴᕕᒐᐅᔭᓕᓂᕐᒥᒃ ᓇᓗᓇᐃᒃᑯᑕᖅᑖᕋᓱᒃᖢᓂ ᐊᐅᐸᓗᒃᑐᒥᒃ 
ᓇᓗᓇᐃᒃᑯᑕᒥᒃ  Northern Alberta Institute of Technology in 
Alberta. ᓇᓗᓇᐃᒃᑯᑕᖃᓕᖅᐸᑦ ᓴᓇᔪᓕᕆᓂᕐᒥᒃ ᐱᕕᖃᕈᓐᓇᖅᓯᓛᖅᑐᖅ 
ᐱᓕᕆᔪᓐᓇᕐᓂᕐᒥᒃ ᐃᓕᓐᓂᐊᖅᑎᑦᓯᓗᓂᓗ ᓴᕕᒐᐅᔭᓕᕆᓂᕐᒥᒃ 
ᑐᓂᓯᓗᓂ ᖃᐅᔨᒪᓂᖅᑖᖅᓯᒪᔭᖏᑦ ᐊᒻᒪᓗ ᐃᓄᖕᓂᒃ 
ᐃᑲᔪᒃᑲᓐᓂᕐᓗᓂ ᐱᓕᕆᐊᒃᓴᖃᕈᓐᓇᖅᓯᓗᑎᒃ ᐊᖏᕐᕋᒥ.  ᐸᕐᓇᒃᓯᒪᔪᖅ 
ᓇᖕᒥᓂᖅᑖᕈᒪᓛᕐᓗᓂ ᓴᕕᒐᐅᔭᓕᕆᓂᕐᒥᒃ ᐱᔨᑦᓯᕈᓐᓇᖅᓯᓂᐊᕐᒪᑦ 
ᓄᓇᕗᒥᐅᓂᒃ.  ᐃᑲᔪᖃᑕᐅᔪᒪᔪᖅ ᓄᓇᕗᒥ ᐱᓕᕆᐊᒃᓴᓂᒃ ᓄᓇᕗᒥ 
ᐊᒻᒪᓗ ᓴᙱᓕᖅᑎᖃᑕᐅᓗᒋᑦ ᓄᓇᓕᖕᓂᑦ ᐱᕙᓪᓕᐊᓂᐅᔪᑦ. 

ᐄᐳᓪ ᐆᓕ, ᐊᕐᕕᐊᑦ
ᐄᐳᓪ ᖁᑦᑎᓂᖅᐹᕐᒥᒃ ᓇᓗᓇᐃᒃᑯᑕᖅᑖᕋᓱᒃᑐᑦ ᐃᓕᓐᓂᐊᖅᑎᑦᑎᔨᐅᓂᕐᒧᑦ 
ᐃᓕᓐᓂᐊᓪᓗᐊᑕᖅᖢᓂ ᓄᓇᖅᑲᖅᑳᖅᑐᓄᑦ ᐃᓕᓐᓂᐊᒐᒃᓴᓕᕆᓂᕐᒥᒃ, 
ᐃᓕᓐᓂᐊᖅᑎᑦᑎᔨᐅᓂᕐᒥᒃ, ᐊᒻᒪᓗ ᐃᓕᓐᓂᐊᑐᐃᓐᓇᕐᓂᕐᒥᒃ ᒪᓂᑑᕙᐅᑉ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᖢᓂ.  ᓯᕗᓕᖅᑎᙳᕈᒪᓛᖅᑐᖅ 
ᑐᑭᓯᐊᑦᑎᐊᖅᑐᒥᒃ ᐃᓄᐃᑦ ᐃᓕᓐᓂᐊᖅᑎᖏᓐᓂᒃ ᐊᒻᒪᓗ 
ᐃᓕᑕᖅᓯᓯᒪᓪᓗᓂ ᖃᓄᖅ ᐱᒻᒪᕆᐅᖕᒪᖔᑦ ᐃᓕᖅᑯᓯᖅ, ᐅᖃᐅᓯᖅ, 
ᑭᓇᐅᓂᕐᒥᒃ, ᐊᒻᒪᓗ ᓄᓇᓖᑦ ᐃᓕᓐᓂᐊᖅᑐᓕᕆᔪᓂᒃ.  ᓯᕗᓂᕐᒥ 
ᐃᓕᓐᓂᐊᖅᑎᑦᑎᔨᐅᔪᒪᓛᖅᑐᖅ ᐃᓄᐃᑦ ᓄᓇᖓᓂᑦ ᓯᓚᑦᑐᖅᓴᕐᕕᒥ 
ᐃᑲᔪᖃᑕᐅᓗᓂ ᐱᕈᖅᑎᑦᑎᕙᓪᓕᐊᓂᕐᒥᒃ ᓯᕗᓂᒃᓴᐅᓂᐊᖅᑐᒥᒃ ᐃᓄᐃᑦ 
ᓯᕗᓕᖃᑕᐅᓗᑎᒃ ᐃᓕᓐᓂᐊᕐᓂᓕᕆᓂᕐᒥᒃ. 

ᒫᑕᔪᐃ ᖃᖅᑲᓯᖅ, ᐸᖕᓂᖅᑑᖅ
ᒫᑕᔪᐃ ᓄᓇᕗᑦ ᓯᕗᓂᒃᓴᕗᒻᒥ ᐊᐃᑉᐸᖓᓂᑦ ᐊᕐᕌᒍᒥ 
ᐃᓕᓐᓂᐊᕌᓂᓚᐅᖅᑐᖅ 2025ᒥ ᐊᒻᒪᓗ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖔᓕᖅᖢᓂ ᓇᓗᓇᐃᒃᑯᑕᖅᑖᕋᓱᒃᖢᓂ ᒪᓕᒐᓕᕆᓂᕐᒥᒃ  
Carleton ᓯᓚᑦᑐᖅᓴᕐᕕᖕᒥ.  ᖁᕕᐊᒋᔭᖃᖅᑐᖅ ᐊᒃᓱᕈᓐᓇᖅᑐᓕᕆᑎᓪᓗᒍ 
ᐱᔭᕇᖅᑎᓪᓗᓂᒋᑦ, ᐃᓕᓐᓂᐊᕌᓂᒃᐸᑦ ᓇᓗᓇᐃᒃᑯᑕᖃᓕᖅᐸᓪᓗ, 
ᒪᓕᒐᓕᕆᔨᙳᕈᒪᔪᖅ.  ᒪᑕᔪᐃ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᒪᓂᖃᖅᑐᖅ ᐃᓕᖅᑯᓯᕐᒥᒃ, ᓄᓇᒥᒃ ᐊᒻᒪᓗ ᐅᖃᐅᓯᕐᒥᒃ ᐊᒻᒪᓗ 
ᐸᕐᓇᒃᓯᒪᓪᓗᓂ ᖃᐅᔨᒪᓂᖅᑖᖅᑕᒋᑦ ᐊᑐᕐᓗᒋᑦ ᑭᒡᒐᖅᑐᐃᖃᑦᑕᕈᒪᓛᖅᑐᖅ 
ᐃᓕᓐᓂᐊᕌᓂᒃᐸᑦ ᐃᓄᖕᓂᒃ, ᓄᓇᓕᖓᓂᒃ ᓄᓇᕗᒥᓗ.  

ᒦᐊ ᐊᐃᑦᑕᐅᖅ, ᐃᖃᓗᒃᑑᑦᑎᐊᖅ
ᒦᐊ ᐃᓕᓐᓂᐊᖅᑐᖅ ᓄᑕᖅᑲᓂᒃ ᐃᓕᓐᓂᐊᖅᑎᑦᑎᔨᐅᓂᕐᒧᑦ  
Saskatchewan Polytechnic ᐃᓕᓐᓂᐊᕐᕕᖕᒥ.  ᑐᑭᓯᐊᑦᓯᐊᖅᑐᖅ 
ᓄᑕᖅᑲᓂᒃ ᐃᓕᓐᓂᐊᖅᑎᑦᑎᓂᖅ ᐱᒻᒪᕆᐅᓂᖓᓄᑦ ᑭᓇᐅᓂᕐᒥᒃ 
ᐱᕙᓪᓕᐊᑎᑦᑎᔪᓐᓇᕐᒪᑦ, ᓇᖕᒥᓂᖅᓱᓕᕈᓐᓇᕐᓂᕐᒥᒃ ᐊᒻᒪᓗ 
ᑐᑭᓯᐅᒪᑦᑎᐊᕈᓐᓇᕐᓂᕐᒥᓗ ᐊᕙᑎᒋᔭᖓᓂᑦ ᖃᓄᐃᓕᐅᖅᐸᓪᓕᐊᔪᓂᒃ.  
ᓇᓗᓇᐃᒃᑯᑕᖅᑖᖅᓯᒪᓕᖅᐸᑦ ᐳᖅᑐᓂᖅᓴᒥᒃ ᓇᓗᓇᐃᒃᑯᑕᖅᑖᕋᓱᖕᓂᕐᒥᒃ 
ᐃᓕᓐᓂᐊᕈᒪᔪᖅ ᓄᑕᖅᑲᓛᓂᒃ ᐃᓕᓐᓂᐊᖅᑎᑦᑎᔨᐅᔪᒪᓪᓗᓂ.  ᓯᕗᓂᕐᒥᒃ 
ᒪᑐᐃᖅᓯᒍᒪᓛᖅᑐᖅ ᐸᐃᕆᕕᖕᒥ ᓄᓇᕗᒥ ᑕᒪᒃᑮᖅᓯᒪᓂᐊᖅᑐᒥᒃ 
ᓄᓇᒥᒃ, ᐅᖃᐅᓯᕐᒥᒃ, ᐃᓕᖅᑯᓯᕐᒥᒃ ᐊᒻᒪᓗ ᐃᓕᓐᓂᐊᒐᒃᓴᖃᖅᑎᑦᑎᓂᕐᒥᒃ 
ᐱᕈᖅᐸᓪᓕᐊᒍᑎᒋᔭᐅᔪᓐᓇᖅᑐᓂᒃ ᐅᒃᐱᕈᓱᓕᕈᓐᓇᕐᓂᕐᒥᒃ, 
ᒪᑭᑕᑦᑎᐊᕈᓐᓇᕐᓂᕐᒥᒃ ᐊᒻᒪᓗ ᑭᓇᐅᓂᖓᓂᒃ ᖃᐅᔨᒪᑦᑎᐊᕈᓐᓇᕐᓂᕐᒥᒃ.

ᓵᓐᔭ ᐅᓪᓗᓛᖅ, ᐅᖅᓱᖅᑑᖅ
ᓴᓐᔭ ᐃᓕᓐᓂᐊᕌᓂᓚᐅᖅᑐᖅ ᓯᕗᓪᓕᕐᒥ ᐃᓕᓐᓂᐊᕐᓂᕐᒥᒃ ᓄᓇᕗᑦ 
ᓯᕗᓂᒃᓴᕗᒃᑯᓐᓂᑦ 2026ᒥ ᐊᒻᒪᓗ ᐅᓪᓗᒥ ᐃᓕᓐᓂᐊᓕᕐᒥᔪᖅ ᓇᖕᒥᓂᕐᒥ 
ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᖓᓂ Algonquin ᓯᓚᑦᑐᖅᓴᕐᕕᖕᒥ.  
ᑐᙵᕕᓕᐅᑦᑎᐊᕈᒪᔪᖅ ᓇᖕᒥᓂᓕᕆᓂᕐᒥᒃ ᖃᐅᔨᒪᓂᖅᑖᒃᑲᓐᓂᕐᓗᓂ 
ᐱᐅᓯᒋᐊᕈᑎᒋᔭᐅᓂᐊᖅᑐᓂᒃ ᐱᓕᕆᐊᒃᓴᓂ, ᐱᔨᑦᓯᕋᕈᑎᓂ, ᐊᒻᒪᓗ 
ᐱᕕᒃᓴᐅᓂᐊᖅᑐᓂᒃ ᐃᓄᖕᓄᑦ ᓄᓇᕗᒥᐅᓄᑦ.  ᓵᓐᔭ ᐊᑯᓂᐅᔪᒧᑦ 
ᑐᕌᒐᖏᑦ ᐊᑐᕐᓗᒋᑦ ᑖᒃᑯᐊ ᖃᐅᔨᒪᓂᖅᑖᖅᑕᖏᑦ ᐱᓕᕆᓗᓂ 
ᐅᑎᖅᑎᑦᑎᓗᓂᓗ ᐱᕈᖅᕕᒋᓚᐅᖅᑕᖓᓄᑦ. 

ᐊᑐᖅᑐᐊᕐᕕᒃ ᑎᒥᕐᑯᑎᖕᘂ  
ᑲᑎᒪᔨᖏᑦ ᐱᓕᕆᔨᖏᓪᓗ 
ᖁᕕᐊᓲᑎᓖᑦ ᑐᓂᔭᐅᔪᓂᒃ 

ᐃᓕᓐᓂᐊᒃᑲᓐᓂᕈᑎᒃᓴᓂᒃ 2026-ᒥ

ᐊᕙᑎᓂᒃ ᐅᑭᐅᓂᒃ ᓇᓪᓕᐅᕐᓂᖅᓯᐅᕐᓂᕐᒧᑦ ᐃᓕᓐᓂᐊᕆᐊᒃᑲᓐᓂᕈᑎᒃᓴᑦ ᐊᑐᖅᑐᐊᕐᕕᒃᑯᑦ ᑎᒥᖁᑖ 20ᓂᑦ ᐅᑭᐅᓂᒃ ᓇᓪᓕᐅᕐᓂᖅᓯᐅᕐᓂᕐᒧᑦ 
ᐃᓕᓐᓂᐊᕆᐊᒃᑲᓐᓂᕈᑎᒃᓴᓂᒃ ᓴᖅᑭᑎᑦᓯᓚᐅᖅᑐᑦ 2020ᒥ ᖁᕕᐊᓲᑎᖃᕈᒪᓪᓗᑎᒃ ᐊᑐᖅᑐᐊᕐᕕᒃ ᑎᒥᖁᑎᖓ ᑐᓂᖃᑦᑕᖅᓯᒪᔭᖏᓐᓄᑦ ᓄᓇᕗᒥ 
ᑖᒃᑯᐊ ᐃᓕᓐᓂᐊᕆᐊᒃᑲᓐᓂᕈᑎᒃᓴᑦ ᐊᑭᖃᖅᑐᑦ ᐊᑐᓂ $2,500 ᑖᓚᓂ.

ᓄᓇᕗᑦ ᓯᕗᓂᒃᓴᒥᒃ ᐃᓕᓐᓂᐊᖅᑐᓂᙶᖅᓯᒪᔪᓂᑦ ᐃᓕᓐᓂᐊᕆᐊᒃᑲᓐᓂᕈᑎᒃᓴᖅ ᐊᑐᖅᑐᐊᕐᕕᒃ ᑎᒥᖁᑖ ᐃᓕᓐᓂᐊᓚᐅᖅᓯᒪᔪᓂᑦ ᓄᓇᕗᑦ 
ᓯᕗᓂᒃᓴᕗᒻᒥᒃ ᐃᓕᓐᓂᐊᕆᐊᒃᑲᓐᓂᕈᑎᒃᓴᖓ ᓴᖅᑭᑕᐅᓯᒪᔪᖅ ᐃᓕᑕᖅᓯᔪᒪᑉᓗᑎᒃ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᒐᒃᓴᖃᕐᓂᖓᓄᑦ ᐊᒻᒪᓗ 
ᐃᑲᔫᑎᖃᖅᑎᑦᓯᓗᑎᒃ ᐃᓕᓐᓂᐊᕌᓂᒃᑐᓂᒃ ᓯᓚᑦᑐᖅᓴᕐᕕᖕᓄᑦ ᐃᓕᓐᓂᐊᕆᐊᒃᑲᓐᓂᖅᑐᓄᑦ.

ᐊᑐᖅᑐᐊᕐᕕᒃ ᑎᒥᖁᑖᑦ ᐅᐱᒍᓱᒃᖢᑎᒃ ᐃᑲᔪᕐᒪᑕ ᐄᐳᒥ, ᒦᐊᒥ, ᒫᑕᔪᐃᒥ, ᓵᓐᔭᒥ, 
ᐄᒥᒥ ᒧᐊᒐᓐᒥᓗ ᑲᔪᓯᑎᑦᓯᖕᒪᑕ ᐃᓕᓐᓂᐊᕐᓂᕐᒧᑦ ᑐᕌᒐᕆᔭᖏᓐᓂᑦ!

ᐊᑐᖅᑐᐊᕐᕕᒃ ᑎᒥᖁᑖᑕ ᔮᓐ ᕼᐃᒃᔅ ᓇᖕᒥᓂᓕᕆᓂᕐᒧᑦ 
ᐃᓕᓐᓂᐊᕆᐊᒃᑲᓐᓂᕈᑎᒃᓴᖓ ᑖᒻᓇ ᔮᓐ ᕼᐃᒃᔅ ᓇᖕᒥᓂᓕᕆᓂᕐᒧᑦ 
ᐃᓕᓐᓂᐊᕆᐊᒃᑲᓐᓂᕈᑎᒃᓴᖓ ᓴᖅᑭᑕᐅᒋᐊᕐᖓᓚᐅᖅᑐᖅ 2018ᒥ ᐅᐱᒋᔭᐅᓪᓗᓂ ᔮᓐ 
ᓯᕗᓕᖅᑎᐅᓂᖓᓄᑦ. ᑖᒻᓇ ᐃᓕᓐᓂᐊᕆᐊᒃᑲᓐᓂᕈᑎᒃᓴᖅ ᐊᑭᖃᖅᑐᒥᒃ $5000 ᑖᓚᓂ 
ᑐᓂᔭᐅᕙᒃᑐᖅ ᐊᑕᐅᓯᕐᒧᑦ ᐃᓕᓐᓂᐊᖅᑎᒥᒃ ᐃᓕᓐᓂᐊᖅᑐᒧᑦ ᓇᖕᒥᓂᓕᕆᓂᕐᒥ.

ᑎᐊᓂᔅ ᓚᐃᐅᓪ ᐃᖅᑲᐅᒪᔭᐅᓪᓗᓂ ᓴᓇᔪᓕᕆᔨᐅᓂᕐᒧᑦ 
ᐃᓕᓐᓂᐊᕆᐊᒃᑲᓐᓂᕈᑎᒃᓴᖅ ᑖᒻᓇ ᑎᐊᓂᔅ ᓚᐅᐃᓪ ᐃᖅᑲᐅᒪᔭᐅᓪᓗᓂ 
ᓴᓇᔪᓕᕆᓂᕐᒧᑦ ᐃᓕᓐᓂᕆᐊᒃᑲᓐᓂᕈᑎᒃᓴᖅ ᐅᐱᒋᔭᐅᓚᐅᕐᒪᑦ ᑎᐊᓂᔅ ᐃᓅᓯᕐᒥᓂᒃ 
ᑲᔪᓯᑎᑦᓯᒪᔪᒥᒃ. ᑖᓐᓇ ᐃᓕᓐᓂᕆᐊᒃᑲᓐᓂᕈᑎᒃᓴᖅ ᐊᑭᓕᒃ $5000 ᑖᓚ ᑐᓂᔭᐅᕙᒃᑐᖅ 
ᐊᑕᐅᓯᕐᒧᑦ ᐃᓕᓐᓂᐊᖅᑎᒥᒃ ᐃᓕᓐᓂᐊᖅᑐᒧᑦ ᓴᓇᔪᓕᕆᔨᐅᓂᕐᒧᑦ.

ᑲᑎᒪᔩᑦ ᐊᒻᒪ ᐱᓕᕆᔩᓪᓗ ᐊᑐᖅᑐᐊᕐᕕᒃ 
ᑎᒥᖁᑖᓂᒃ ᖁᕕᐊᓱᒃᐳᑦ ᑐᓂᓯᓂᖏᓐᓄᑦ 
ᐃᓕᓐᓂᐊᕆᐊᒃᑲᓐᓂᕈᑎᒃᓴᖅᑖᖅᓯᒪᔪᓂᒃ 2026ᒥ.

www.atuqtuarvik.com

https://atuqtuarvik.com/iu

